
GOUVÈNÈ CUOMO ANONSE LÒT BIZNIS ANTRE NAN KANPAY RANMSAJ DON 

POU SEZON FÈT LA 
 

Verizon, Delta Air Lines, Time Warner Cable, ak Garden of Dreams Foundation,  
Bay Patisipan yo pou Ede Fanmi ki nan Zòn ki te Afekte nan Inondasyon yo 

 
Jodi a, Gouvènè Andrew M. Cuomo te anonse gen lòt biznis ki pran angajman nan kanpay 
ranmasaj don Gouvènè a pou sezon fèt la. Verizon, Delta Air Lines, Time Warner Cable, ak 
Garden of Dreams Foundation, yo chak pwomèt pou bay patisipasyon yo nan kanpay ranmasaj 
don k ap nan avantaj fanmi ki nan kominote ki te frape sevèman nan Siklòn Irene ak nan Tanpèt 
Twopikal Lee. 
 
Gouvènè Cuomo di konsa, “Nouyòkè yo se deja premye moun ki bay yon koutmen epi mwen di 
mèsi pou Verizon, Delta Air Lines, Time Warner Cable, ak Garden of Dreams Foundation pou 
jenewozite yo. Kanpay ranmasaj don sa a la pou pote kontantman ak atik ki pi nesesè nan sezon fèt 
la pou fanmi yo ak pou moun ki nan kominote ki te frape sevèman nan siklòn dènye sezon lete a.” 
 
Kanpay ranmasaj don an se pati kanpay “NYGives” Gouvènè Cuomo, yon efò k ap fèt toupatou 
nan eta a pou ankouraje fondasyon charite yo fè don ak montre jenewozite yo pandan tout sezon 
fèt la. “NYGives” konekte biznis yo, òganizasyon ki pa travay pou lajan yo, ak moun k ap 
chèche fè don pou òganizasyon k ap sèvi dirèkteman Nouyòkè ki pi nan nesesite yo. Kanpay la 
ap kontinye jouk nan fen ane 2011 lan.  
 
Time Warner Cable ap patisipe nan yon kanpay ranmasaj manje pati Nò New York, sou plan 
entèn nan espas travay anplwaye yo nan estasyon ranmasaj deziyen nan sant peman yo. Kanpay 
ranmasaj manje a ap dire jouk nan premye jou Ane Tounèf la nan Albany, nan zòn operasyon 
Central New York, ak zòn Western New York. 
 
Terence Rafferty, Vis-Prezidan Rejyonal Nòdès Operasyon pou Time Warner Cable, di konsa, 
“Time Warner Cable kontan pou antre nan kanpay ranmasaj don ak atik Gouvènè Cuomo a pou 
ofri manje ak atik anplwaye nou yo bay avèk jenewozite pou moun ki te soufri pandan tanpèt ane 
pase a. Sezon fèt la se yon moman pou bay ak pou ede lòt yo, epitou nou fyè pou patisipe nan 
kanpay sa a.” 
 
Delta Air Lines ap patisipe nan yon ranmasaj entèn pou anplwaye yo, avèk plizyè sant ranmasaj ki 
nan Ayewopò LaGuardia ak Ayewopò JFK. Y ap ranmase rad, jwèt, manje ki p ap gate ak atik kay.  
 
Gail Grimmett, Vis-Prezidan Direktè pou New York, Delta Air Lines, di konsa, “Nou Gouvènè 
Cuomo mèsi poutèt li fè efò sa a ki pral pote kè kontan pandan sezon fèt la ak atik ki nesesè pou  

kominote ki te afekte nan inondasyon yo. Noumenm nan Delta Air Lines, nou kontan pou bay 
sipò nou nan kanpay ranmasaj don sa a, epitou nou pa ka tann pou kontinye bay èd la pidevan.” 
 
Garden of Dreams Foundation, nan tèt ansanm avèk New York Rangers, MSG Entertainment ak 
fanatik ki gen bon kè yo ap fè don 100 jwèt ak 150 chanday. 
 
Kristine Burton, Vis-Prezidan, Relasyon Kominote, Madison Square Garden ak Garden of 
Dreams Foundation, di konsa, “Garden of Dreams Foundation gen devouman pou itilize resous 
Madison Square Garden pou chanje lavi timoun ki pi bezwen li. Nou apresye kalite dirijan 
Gouvènè a pou efò sa a, epitou nou fyè poutèt nou patisipe nan yon pwogram ki enpòtan konsa.” 
 
Verizon fè don 100.000$ pou United Way of New York pou efò sekou apre inondasyon. 
 
James Gerace, Prezidan Rejyon New York Verizon, di konsa, “Verizon fyè poutèt nou patisipe 
nan kanpay toupatou nan eta a Gouvènè Cuomo te lanse pou ofri èd enpòtan pou Nouyòkè ki te 
afekte nan Siklòn Irene ak nan Tanpèt Twopikal Lee. Lè nou kanpe ansanm pou sezon fèt sa a, 
nou kapab ede rekonstwi kominote sa yo, epitou nou kapab asire fanmi ki gen pwoblèm nan 
dènye mwa yo kapab gen kè kontan avèk benediksyon sezon an.” 
 
Susan Hager, Prezidan United Way of New York State, di konsa, “Patisipasyon bon kè Verizon 
reprezante pi gwo prensip charite pou kominote biznis New York, epitou nou gen anpil fyète 
poutèt nou genyen yo kòm patnè nou. Patisipasyon Verizon pral ede satisfè bezwen enpòtan 
fanmi ki te afekte nan tanpèt yo. Nou gen rekonesans pou plis pase 600 lòt donatè ki te bay 
bourad lajan nan Fon an, men plis èd nesesè toujou pou nou kapab satisfè bezwen redrèsman 
fanmi ki nan kominote sa yo pandan lontan. Kalite dirijan Gouvènè Cuomo trase yon egzanp pou 
fason pou fè machin gouvènman eta a ki konplike pafwa vin ede sitwayen yo byen vit, lè èd sa a 
pi nesesè. Devouman ak angajman pou redrèsman sa a make yon gwo diferans.” 
 
Gouvènè a envite biznis yo ak moun yo pou yo fè don jwèt ak lòt atik ki dwe distribiye pami 
fanmi ki nan kominote ki te afekte sevèman nan Siklòn Irene ak nan Tanpèt Twopikal Lee.  
 
Men kèk biznis ak òganizasyon ki deja patisipe nan kanpay ranmasaj don an: 
 

 Jetro/Restaurant Depot, pran angajman pou ogmante don manje li bay nan bank manje yo 
a 25 %. Don an te 200.000$ dola, epi l ap rive a 250.000$ dola. 

 General Mills pwomèt yon don 15 000 bwat sereyal Big G pou Bank Manje (Food Bank 
of) Western New York ki nan Buffalo, ak yon total 3 000 bwat soup Progresso ki dwe 
separe ant Bank Manje pou (Food Bank of) Westchester ak Bank Manje pou (Food Bank 
of) Vil New York.  

 Toy Industry Association pwomèt pou fè don plis pase 500 jwèt. 
 
Men kèk fason Nouyòkè yo kapab ede:  

 Pote kado dekachte oswa atik nan biwo Office of General Services (OGS) ki toupatou 
nan eta a, oswa voye yo pa lapòs nan Sal Kourye OGS (OGS Mail Room), ki nan Nelson 
A. Rockefeller Empire State Plaza P1, Dock J, Albany, New York 12242. OGS ap fè 
aranjman pou atik sa yo distribiye nan òganizasyon charite yo.  

 Fè don ba United Way of New York State ak ba lòt òganizasyon charite ki bay avantaj 

nan zòn kote te gen inondasyon yo. 
 Sèvi kòm volontè oswa pote atik yo nan kantin lokal yo (ou ka jwenn yon lis nan sitwèb: 

http://www.foodbankassocnys.org/find-food-bank.cfm).  
  
Pou Nouyòkè ki vle bay bourad lajan pou kominote ki afekte yo, ou ka bay don lajan an 
dirèkteman ba òganizasyon charite k ap sipòte efò sekou apre inondasyon, tankou United Way of 
New York. Ou ka fè kontribisyon an si ou voye yon chèk ba Hurricane Irene Recovery Fund c/o 
United Way of New York State, 800 Troy-Schenectady Road, Latham, New York 12110-2424, 
oswa si ou ale nan sitwèb www.uwnys.org, epi ou klike sou lyen ki nan paj-dakèy la pou fè yon 
don pwoteje avèk kat kredi. Tout kontribisyon ki fèt ba United Way of New York ap resevwa 
yon rekonesans. 100 % tout don yo prale dirèkteman pou moun ki viktim nan inondasyon yo, 
epitou ou p ap peye okenn frè administratif. 

